
EUSKO LEGEBILTZARRA
PARLAMENTO VASCO

MANTENTZE-LANETAKO ATALA
SECCION DE MANTENIMIENTO

1 XEDEA

Agiri honen xedea da zehaztea zein baldintzatan egingo den Eusko Legebiltzarraren (Becerro
Bengoa kalea z/g) egoitzaren eraikineko eta eraikin administratiboko jasogailuen
(igogailuak eta plataformak) mantentze-zerbitzu integrala.

lgogailu eta plataforma guztien mantentze integrala kontratatu nahi da; hau da, mantentze
prebentiboa, zuzentzailea, prediktiboa eta erabiltzaileak erreskatatzeari dagokiona.

Gainera, igogailuei buruzko dokumentu batzuk prestatu beharko dira, igogailuen
Mantentze Liburuan sartzeko.

2 KONTRATUAREN IRAUPENA

Kontratuak lau urte iraungo du, kontratua sinatzen denetik hasita, hau da, 2025. urtetik
2028. urtera arte.

3 IGOGAILUEN ZERRENDA

Kontratazio honen xedea da eraikin bakoitzean dauden jasogailuen mantentzea, ondoren
datorren zerrendaren arabera.

EGOITZA
SEDE

Jasotze
KOKALEKUA Geraleku kop. Pertsonak

UBICACION N° paradas Personas
Sarrera ezk.
E1 (% ; 0114580 4 630 8
Entrada izqg.
Sarrera, eskuin
E2 Entrada dreha. 0114581 4 630 8
Karga jasogailu,
E3 M‘::rff;c':fgc’ds 0114579 5 1.500 20
trasero
E4 TTUO”:;T’ 0117080 3 1.600 21
Osoko bilkureko
E5 (**) "I’ETZ?O"(;'::’ ME0Q089 3 190
S.Plenos

(*) 2024 an berriztatua

(**) Kendu egin da, aurtengo udan osoko bilkuren aretoan egindako lanak direla-eta.
Plataforma berria urte honen bukaeran instalatuko da eta ez da kontratu honetan sartzen.



ADMINISTRATIBOA
ADMINISTRATIVO

KOKALEKUA Geraleku kop. Pertsonak
Carga de
UBICACION N° paradas  elevacién Personas
kg
Al Kopiagintza 00117156 7 800 10
Reprografia
A2 Nagusia 0117148 7 630 8
Principal
A3 Liburutegia 0117147 8 630 8
Biblioteca
A4 Ararteko 0117152 3 630 8
Tuneleko
A5 jasogailua MEO093 2 150
Elevador tUnel
Liburutegiko
Ab jasogailua me0094 2 230
Elevador
biblioteca

4  ZERBITZUAREN MODALITATEA

Aurreko apartatuan zehaztutako ekipoen mantentze-zerbitzu integrala egingo duen
mantentze-enpresa bat kontratatu nahi da, hau da, arrisku orotakoa izango da igogailu eta
plataformei dagokienez, eta barne hartuko ditu horien elementu guztiak: materialak,
ekipamenduak eta fabrikatzailearen ordezko pieza originalak, baita edozein matxura
konpontzeko beharko den eskulana ere. Ezinezkoa bada fabrikatzailearen ordezko pieza
originalak erabiltzea, mantentze-enpresak txosten bat egin beharko du ordezko pieza horiek
erabili ezina justifikatzeko eta Eusko Legebiltzarrak onartzeko aurkeztu beharko du.

Mantentze-enpresak bermatuko du elementu eta sistema guztiak behar bezala dabiltzatela,
eta egoera ezin hobean daudela ere. Aintzat hartuko den salbuespen bakarra izango da
erabilera desegokiari, bandalismoari edo materialen bizi-aldiari dagokiena. Halaber,
enpresa esleipendunaren ardura izango da igogailuetako argiztatze-ekipoen muntaia eta
horniketa, zeinak LED motakoak izan beharko diren.

Mantentzearen irismenean barne hartuta daude igogailuen hobiak eta makina-gelak
garbitasun- eta mantentze-egoera egokian izateko baliabide guztiak, izan ere, hiru hilean
behin garbitu beharko dira, gutxienez.

Mantentze-lanen egikaritze teknikoa igogailuaren funtzionamendu-eskuliburuaren arabera
egingo da, eta egin beharreko gutxieneko berrikusketak UNE 58720:2020 arauan
ezarritakoak dira.

Enpresa saiatuko da jasogailu-unitate guztiak 24 orduz etengabe erabiltzeko moduan egon
daitezen urteko egun guztietan; horretarako, estaldura emango du egunean 24 orduz,
urteko 365 egunetan, arreta-zerbitzua eskainiko duten teknikarien bitartez.

Teknikarien erantzuna berehalakoa izan beharko da lehentasunezko zerbitzua duten
instalazioak gelditzen badira edo pertsonak erreskatatu behar badira. Lehentasunezkotzat
jotzen dira hauek:

— E1, E2 eta E3 igogailuak zerbitzuan mantentzea.
— A2 eta A4 igogailuak zerbitzuan mantentzea.

Gainerako egoeretan, 24 ordu igaro baino lehen eman beharko da arreta.

Enpresak, mantentze-zerbitzua esleitutakoan, erantzukizun zibileko aseguru bat edo beste
berme baliokide bat aurkeztu beharko du, gutxienez, zerbitzua ematean eragin ditzaketen
kalteak estaliko dituena, istripu-kasuetarako 600.000 euroko gutxieneko estaldurarekin,
jasogailuetako edozeinentzako, kontratuak iraungo dituen lau urteetarako.

Enpresa esleipendunaren ardura izango da Legebiltzarrari jokinaraztea agiri honen xede
diren ekipamenduetan derrigorrezkoak diren arauzko ikuskapen eta probak egin behar
direla, Legebiltzarrak horiek egiteko kontratua egin dezan. Zortzi igogailuei egindako azken
ikuskapena 2023ko martxokoa da eta, beraz, indarrean dago 2025eko martxora arte. E1
igogailuaren kasuan, gainera, ikuskapen bat egin zen 2024ko ekainaren 14an, egindako
aldaketen ondoren.

Gorabeherak jakinarazteko telefono bat eskaini beharko da, arreta etengabea emango
duena lanorduetan, ezin izango dena call-center bat izan, gorabeheren abisuetarako eta
beste batzuetarako, kontratu honen barruan.

4.1 Mantentze prebentiboa

Kontratuaren xede diren instalazioen mantentze prebentiboak elementu guztiak hartuko ditu:
mantentze tekniko-legaleko eragiketak.

4.1.1 Mantentze tekniko-legaleko eragiketak

Aldizka egiten diren mantentze-lanak dira: garbiketa orokorra, ohiko funtzionamenduagatik
higatutako elementuak edo elementu akastunak birjartzea edo ordeztea, instalazioen
ikuskapenak, instalazioen inbentarioa, txostenak eta erakunde publiko eskudunen aurrean
dokumentuak aurkeztea.

Kontratu honen xede diren instalazioei aplikatu beharreko indarreko arautegi ofizialen
arabera, esleipenduna derrigortuta  egongo da mantentze tekniko-legala egitera,
erregelamendu horietan jasota dauden indarreko manuen arabera, edo kontratua gauzatu
bitartean promulga daitezkeen manuen arabera, nazionalak, autonomikoak edo tokikoak

badira ere. Jarduera horietan sartuko dira aplikatzekoak diren erregelamenduetan
ezarritako prebentzio-eragiketak eta aldizkako berrikuspenak, eta esleipendunak egingo
ditu.

4.2 Mantentze zuzentzailea

Elementu edo instalazioa funtzionamendu-baldintza normaletara itzultzeko haren akatsa
identifikatu, isolatu eta zuzentzeko egin behar diren konponketa-lanen multzoa da.
Mantentze hori honela sailka daiteke:

a) Oinarrizko mantentze zuzentzailea (hala nola prebentiboak hautemandakoa edo
eragindakoa, elementu bat edo elementu-multzo txikick aldatzea edo birjartzea eta
abar).

Oinarrizko mantentze zuzentzailea mantentze prebentiboari esleitutako partidan
sartuta dago, kontratuaren prezioaren barruan, eta ez dago fakturazio gehigarririk
egiteko aukerarik.

b) Mantentze zuzentzaile handia (hobetzekoa edo aldatzekoa, instalazio eta ekipoetan
aldaketa handiak egitea dakarrena, edo presazkoa dena eta bitarteko gehigarriak
behar dituena).

Azken horren barruan sartzen dira esleipendunak igogailu bakoitzerako egin beharko duen
eta Eusko Legebiltzarrak hainbat urtetan gauzatu ahal izango duen efizientzia energetikoa
hobetzeko planean jasotako lanak.

Mantentze zuzentzaile handia modu osagarrian fakturatu ahal izango da, baldin eta
esleipendunak arrazoituta eta idatziz justifikatzen badu ezin dela gauzatu mantentze
prebentiborako dauden baliabideekin. Horretarako, enpresa esleipendunak dagokion
proposamena aurkeztuko du, bai eta aurrekontua ere, eskulanaren eta materialen kostuak
jasoz eta merkatu-prezioaren arabera banakatuz egingo dena. Eusko Legebiltzarrak
aurrekontu hori aztertu eta onartu beharko du lanak hasi baino lehen eta, aldaketak edo
jarduketa handiak egonez gero, beste mantentze-enpresa batzuei eskaintzak eskatu ahal
izango dizkie, dagokion kontratazio-prozeduraren bidez.

5 PRESKRIPZIO TEKNIKOAK

5.1 Aplikatzekoa den arautegia

Lizitazio honen xede diren lanen ondoriozko prestazio guztiak garatzean, nahitaez bete
beharko da segurtasunari eta higieneari buruz eta laneko arriskuen prebentzioari buruz
indarrean dagoen arautegi tekniko guztia.

Halaber, igogailuen mantentzeari buruzko arautegia betetzen dela bermatu beharko da:
Jasotzeko eta Mantentze Lanetako Aparatuen Erregelamenduko AEM Jarraibide Tekniko
Osagarria, apirilaren 2ko 355/2024 Errege Dekretuaren arabera, bai eta ekipamenduen

erabileran, segurtasunean eta mantentze-lanetan eragina izan dezaketen beste araubide
sektorial batzuk ere.

5.2 Gaur egungo instalazioak

Enpresa esleipendunak lizitazio-datako baldintzetan onartuko ditu jasogailuak, edozein
egoeratan daudela ere. Horregatik, lizitatzaileek haien egoera ezagutu ahal izango dute
eskaintza idatzi aurretik. Horretarako, baimena eskatuko diote Mantentze Zerbitzuari
(mantenimendu@legebiltzarra.eus) kontratuaren xede diren instalazioetara sartu ahal
izateko, betiere haien funtzionamendu normala oztopatzen ez badute.

5.3 Teknologia berriak sartzea

Baldin eta, aurrerapen teknologikoen ondorioz, segurtasunari eta kontrolari begira, edo
legezko xedapenen ondorioz, agiri hau indarrean jartzean dauden material, elementu edo
kontrol-sistemez bestelako material, elementu edo sistema berriak hartzea onartzen,
gomendatzen edo behartzen bada, enpresa esleipendunak nahitaez bete beharko ditu
xedapen edo arau horiek, eta horren berri emango dio Legebiltzarrari, egin beharreko
aldaketak jasotzen dituen aurrekontuarekin batera.

5.4 Instalazioen inbentarioa

AEM 1 Jarraibide Tekniko Osagarriak eskatutako dokumentazioaz gain, esleipendunak
honako hauek aurkeztu beharko dizkio Eusko Legebiltzarrari, kontratua esleitzen denetik
hiru hilabeteko epean, eta igogailu bakoitzari dagokionez:

1. Instalazioaren sekzio bertikal eskematizatua, non irudikatuko diren ibilbidearen
garapena eta haren kotak zentimetrotan, baita igogailuaren hobia eta makina-gela
ere, eta instalazioko ekipo guztien kokapena ere bai.

2. lgogailuaren kabina eta kontrapisua dauden esparruko oinplanoa, eta horien
irudikapen eskematikoa.

3. Makina-gelaren oinplanoa, bertan dauden elementuak adierazita.

4. Kabina. Bastidorea eta kaxa. Neurriak eta kaxa maximoa. Sabaiko instalazioak.
Irekidura kabinan. Tranpolak edo sorospen-erregistroak.

5. Kabinako argiztapena, normala eta larrialdikoa. Ate-motak. Telefono-instalazioa,
halakorik badago.

6. Kontrapisua. Eraketa.

7. Esekidura. Kabina herrestatzeko kableen antolaketa.  Esekidura-kableak:
ezaugarriak. Poleak: ezaugarriak.

8. Traktore-taldea. Igogailuaren abiadura nominala. Traktore-talde mota. Motorraren
potentzia. Intentsitate nominala karga betean. Karga erabilgarria.

9. Maniobra-tresneria. Maniobra-mota.
10.Multzo hidrauliko bultzatzailea. Zilindro-pistoi multzoa. Hodiak. Olioa

11.Instalazio elektrikoa. Indar-, argiteria- eta maniobra-tentsio elektrikoa. Motorrak
xurgatutako potentzia. Gelatxoko argiteria-potentzia. Motorraren potentzia-faktorea
karga betean. Intentsitate nominala karga betean. Arauzko eroale-sekzioa. Etengailu
orokorra. Babesak. Argiteria-zirkuitua. Lur-zirkuitua. Alarma-zirkuitua.

Informazio hori fitxa tekniko batekin osatu beharko da, non laburbilduko diren igogailu
bakoitzaren ezaugarri tekniko garrantzitsuenak, igogailuen mantentzeari begira.

5.5 Mantentze-plana

2025eko uztailaren Ta baino lehen, mantentze-enpresak igogailu bakoitzaren mantentze-
plana egin beharko du, apirilaren 2ko 355/2024 Errege Dekretuaren 5. artikuluan
deskribatzen den gutxieneko edukiarekin, non jarduerak, prozedurak, baliabide materialak,
giza baliabideak eta iraupena jasotzen diren, baita mantentze-lanak segurtasun-
baldintzetan egiteko behar den informazio guztia ere.

Plan horren gutxieneko edukiak honako hauek jaso beharko ditu:

a) UNE 58720 Arauan zerrendatutako gutxieneko jarduketak, gehi instalatzailearen
edo fabrikatzailearen jarraibideen ondoriozkoak, gehi mantentze-enpresak, bere
iritziz, beharrezkotzat jotzen dituenak igogailu bakoitzaren berezitasunen arabera.

b) Mantentzea egiteko ezarritako gutxi gorabeherako denbora.

c) Lan horietan arituko diren langileak, kontuan hartuta bereziki igogailuaren zuloan
edo sabaian egin beharreko lanak, bai eta mugimenduan dauden osagai
mekanikoak edo osagai elekirikoak edo elektronikoak manipulatu behar direnean
egin beharrekoak ere.

5.6 Funtzionamendu-eskuliburuak

Mantentze-enpresak igogailu bakoitzaren erabilera-eskuliburua eman beharko dio Eusko
Legebiltzarrari, igogailu bakoitza segurtasunez erabiltzeko, kontratua esleitzen denetik hiru
hilabete baino gutxiagoko epean, 355/2024 Errege Dekretuaren VIII. eranskinean
jasotakoaren arabera.

Eskuliburu hori etengabe eguneratu beharko da, bereziki kontratua amaitu aurretik,
hurrengo mantentze-kontratuaren esleipendunaren eskura jarri ahal izateko.

5.7 Efizientzia hobetzeko plana

Igogailuak deskribatzeko dokumentazio guztia ikusita, esleipendunak igogailuen efizientzia
hobetzeko plan balioztatua aurkeztuko du, kontratua esleitu eta 9 hilabeteko epean.

Eusko Legebiltzarrak erabakitze-elementu gisa erabili ahal izango du dokumentu hori,
bertan jasotako neurriei ekiteko hurrengo urteetan.

5.8 Igogailuen azterketak. Erregistroa

Esleipendunak berrikuspen presentzial bat egin beharko du hilero, UNE 58720 Arauan
ezarritako gutxieneko egiaztapenekin. Ezin izango dira 20 egun baino gutxiago igaro, ezta
45 egun baino gehiago ere. Gehienez ere 10 eguneko epean, berrikuspenetik hasita,
buletinak entregatu  beharko ditu, 355/2024 Errege Dekretuaren 5. artikuluan
deskribatutako gutxieneko edukiarekin.

Buletinak trazabilitatea izan beharko dute mantentze-planarekin eta Eusko Legebiltzarrari
egindako entregena.

Esleipendunak erregistroa eguneratuko du Eusko Legebiltzarrarekin adosten duen moduan
eta, nolanahi ere, kontratua amaitzean entregatu beharko du.

Jarduketa bakoitza baino gutxienez bi egun lehenago, posta elektronikoz jakinarazi beharko
dio Eusko Legebiltzarreko Mantentze Sailari, mantenimendu@legebiltzarra.eus, eta,
gutxienez, honako alderdi hauek adieraziko zaizkio:

e Jarduketaren data zehatza.
e Mantentze-ekintzak egitera joango diren pertsonei buruzko datuak.

e Funtzionamendu normalean eragin ditzaketen eragozpenak.

Eusko Legebiltzarrak ahalmena izango du mantentze-ekintzak eta -datak bere irizpidearen
arabera aldatzeko, batez ere jarduera parlamentarioan izan ditzaketen eraginengatik, baita
enpresak lan horiek egiteko proposatutako pertsonetako edozein onartzeko edo ez
onartzeko ere. Kontuan hartu behar da ostegunetan eta bi ostiraletatik batean osoko
bilkurak izaten direla eta, beraz, egun horietan ezin izango dela mantentze-lanik egin.

5.9 Konponketen edo ordezkapenen jakinarazpena

Enpresak idatziz emango du jasogailu-unitateen egoeraren berri, sor daitezkeen
gorabehera, anomalia, aurreikuspen eta planekin, egoki irizten dionean.

Mantentze-egiaztapenen ondorioz, mantentze-enpresak antzematen badu konpondu edo
ordezkatu beharreko elementuak daudela, eska dakizkiekeen segurtasun-baldintzak
betetzen ez direla ikusten duelako, idatziz jakinarazi beharko dio Legebiltzarrari,
konponketa-epea adieraziz, antzemandako arriskuaren arabera.

Legebiltzarrak konponketa edo ordezkatze horiek onartuko ditu; halere, desadostasuna
badago, kontrol-erakunde bat kontratatu ahal izango du desadostasuna eragin duten
elementuen  ikuskapena  egiteko.  Epaia  bat  badator  mantentze-enpresaren
proposamenarekin, Legebiltzarrak bere gain hartuko du kontrol-erakundeari eskatutako
txostenaren kostua; bestela, mantentze-enpresak hartu beharko du bere gain kostu hori.

6 LIZITAZIOAREN AURREKONTUA

Lizitazio-aurrekontua  BERROGEITA HEMERETZI MILA ETA ZORTZIEHUN (59.800 €)
eurokoa da, gehi BEZari dagozkion hamabi mila bostehun eta berrogeita hemezortzi euro
(12.558 €), guztira, HIRUROGEITA HAMABI MILA HIRUREHUN ETA BERROGEITA
HEMEZORTZI EURO (72.358 €), lau urteko kuota hauetan banatuta:

2025. urtea = 16.000 € + BEZaren 3.360 € = 19.360 €
2026. urtea = 14.000 € + BEZaren 2.940 € = 16.940 €
2027. urtea = 14.600 € + BEZaren 3.066 € = 17.666 €
2028. urtea = 15.200 € + BEZaren 3.192 € = 18.392 €

2025. urteko prezioan sartuta daude aurreko apartatuetan azaldutako dokumentazioa
prestatzeko kostuak.

lgogailuen aldizkako ikuskapenak kontratatzeko kostuak Legebiltzarraren kontura izango
dira.

Prezio horiek gehienekoak dira izatez; beraz, prezio horiek gainditzen dituzten eskaintzak
baztertu egingo dira.

7 BALORAZIO IRIZPIDEAK

Eusko Legebiltzarrarentzat onuragarriena den eskaintza esleituko da, balorazio tekniko eta
ekonomiko baten arabera. 100 punturen gaineko balorazioa egingo da: % 25 balio-iritzien
bidez baloratzekoak diren irizpideak eta % 75 formulen bidez baloratzekoak diren irizpideak.

7.1 Balio-iritzien bidez baloratzekoak diren irizpideak

Enpresak memoria bat aurkeztuko du, honako hauek azalduz: zerbitzua nola emango duen,
zer-nolako mantentze-liburua egin nahi duen, adibide zehatzen bat ere jarrita, eta hori

Becerro de Bengoa * 01005 Vitoria — Gasteiz
Tel.: 945 00 40 00 * www.legebiltzarra.eus


http://www.legebiltzarra.eus/

osatzeko dokumentazioa entregatzeko prozedura. Memoria horretan, halaber, lanen

plangintza eta abisuak kudeatzeko modua jasoko dira.

Balorazioak gainerako lizitatzaileek eskaintzen dutenarekin alderatuta egingo dira, eta 25
puntuko balioa izango du gehienez, honela banatuta:

7.1.1 Lanak egiteko metodologia: 10 puntu

Mantentze konduktibo, prebentibo, zuzentzaile eta tekniko-legaleko lanak egiteko
metodologia deskribatu beharko da. Azaldutako lan-prozeduren ordena eta zehaztasuna
baloratuko dira.

7.1.2 Jarduera parlamentarioan eraginak minimizatzeko proposamena: 5 puntu.

Enpresek deskribatu egingo dute mantentze-lanek jarduera parlamentarioan izango duten
eragina minimizatzeko proposamena.

7.1.3 Laguntza teknikoa matxura kasuan: 10 puntu

Deskribatu egingo da gorabehera jakinarazteko metodoa eta gorabehera jakinarazten
denetik ebazten den arteko laguntza teknikoa, eta adieraziko da zein izan den erantzuteko
denbora, lanalditik kanpo zein lanorduetan.

7.2 Formulen bidez baloratzekoak diren irizpideak

7.2.1 Proposamenaren guztizko prezioa: 75 puntu.

Irizpide hauek baloratuko dira: Proposamenaren prezioa, kontratuaren bi urteetarako
eskainitako guztizko zenbatekoari dagokiona.

Gehieneko puntuazioa (75 PUNTU) emango zaio eskaintzarik merkeenari eta gainerakoa
modu alderantziz proportzionalean baloratuko da, formula hau aplikatuta:

EP. = p (LOP —E))

i = rmaxX X ———————

' (LOP — EB)

EP, = Baloratu beharreko eskaintzaren puntuazioa
Pmax=  Apartatu honi dagokion puntuazio maximoa (75).
LOP = Llizitazioaren oinarrizko prezioa

EB= Eskaintza ekonomikorik baxuena

E = Baloratzen den eskaintza

Zerbitzuagatiko ordainketak hilean behin egingo dira, amaitutako aldietan, eta faktura egin
eta dagozkion berrikuspen-buletinak aurkeztu ondoren.

8 FAKTURAZIOA

9 ARRISKUEN PREBENTZIOA

Eusko Legebiltzarrak bere izenean arituko den teknikari bat izendatu ahal izango du
segurtasuna eta osasuna gainbegiratzeko lanak egiteko. Teknikari hori arduratuko da agiri
honen xede diren lanen dokumentazioa eskatzeaz eta segurtasunaren eta osasunaren
jarraipen orokorra egiteaz.

Laneko  arriskuen  prebentzioaren  arloko  enpresa-jarduerak  koordinatzeko,
ESLEIPENDUNAK, kontratua sinatzen denetik hilabete baino gutxiagoko epean,
dokumentazio hau aurkeztu beharko du, besteak beste:

v' Egingo dituen zereginen arriskuen ebaluazioa eta hartuko dituen neurri
prebentiboak, baita bere enpresak Eusko Legebiltzarraren instalazioetan egingo
dituen lanen ondorioz sor ditzakeen eta langile eta erabiltzaileei eragin diezaieketen
arriskuen zerrenda ere. (Ez da enpresaren arriskuen ebaluazio orokorra onartuko
betekizun hori betetzeko dokumentazio gisa; ebaluazioak Eusko Legebiltzarrean
egin beharreko zereginetara egokituta egon beharko du).

v Bere ustez, Legebiltzarrak arrisku horiek kontrolatzeko hartu behar dituen neurri
prebentiboak.

v’ Zereginak egingo dituzten langileen zerrenda eta LAPen arloan (langile guztiei eta
zuzendaritza-taldeari) emandako berariazko prestakuntzari buruzko ziurtagiria.

v’ Zerbitzua ematen arituko diren langile eta ibilgailuen zerrenda jasotzen duen datuen
fitxa, Eusko Legebiltzarraren instalazioetan sartzeko baimena emateko.

v Segurtatzea langile guztiek kontratazioari eta Gizarte Segurantzari buruzko legezko
baldintza guztiak betetzen dituztela eta beren arriskuen arabera osasuna zaintzen
dutela eta lanposturako egokiak direla.

10 EGIKARITZE BALDINTZAK

Enpresa esleipendunak eta, azpikontrataziorik balego, azpikontratistak bete beharko dituzte
lan-arloan, Gizarte Segurantzarenean eta laneko segurtasunaren eta osasunaren arloan
indarrean dauden legezko zein erregelamenduzko xedapenak eta xedapen arruntak.

Bereziki, langileari ordaindu beharko dio, kontratua gauzatzen den bitartean, haren
lanbide-kategoriaren arabera aplikagarri zaion hitzarmen kolektiboan jasotako soldata, eta

ordaintzekoa den soldata ezin izango da, inola ere, hori baino txikiagoa izan; halaber,
berea soilik izango da erantzukizuna laneko istripuei dagokien guztian.

11 KONTRATUAREN ESKAKIZUNEN LABURPENA

Eskakizuna Epea
: Mantentze preben’riboo Ftenbakod
Mantentze zuzentzailea
2 | Lehentasunezko arreta/erreskateak Berehalakoa
3 | Gainerako arreta 24 ordu
4 Berrikuspen-buletinak Jarduketa bakoitza egin eta 10
egunera
5 | Mantentze-erregistroa Etengabea
6 | Legebiltzarrari bisiten berri ematea 2 egun lehenago
7 | Instalazioen inbentarioa Kontratua esleitu eta 3 hilabetera
8 | Mantentze-plana 2025-07-0Ta baino lehen
9 | Funtzionamendu-eskuliburuak Kontratua esleitu eta 3 hilabetera
10 | Efizientzia hobetzeko plana Kontratua esleitu eta 9 hilabetera
17 Arriskuen prebentzioari buruzko | Kontratua  sinatu  eta  hurrengo
dokumentazioa hilabetean
12 | Gorabeheren berri emateaq, idatziz Etenbakoa
CALL-CENTER EZ den telefonoa lanorduetan
13 Etenbakoa lanorduetan
arreta emateko

Dagokion dokumentazio eguneratua jaso arte, Legebiltzarrak eskubidea izango du
betebeharra sortu zenetik dagozkion fakturen ordainketa atxikitzeko.

12 ZIGORRAK

Kontratuaren eskakizunak betetzen ez badira, geldiarazi ahal izango da fakturen ordainketa
haiek bete arte; eta egoera errepikatzen bada, zigorrak ezarri ahal izango dira fakturetan
(betebeharra sortzen den hilabeteari dagokionetik hasita), dagokion hileko fakturaren eta

hurrengoen % 10era artekoak, egoera konpondu arte.

Eranskina: Igogailuen ezaugarriak

